
Á Á śrī prapannānandastōtram Á Á
śrīvēṅkaṭadharaṇīdhara -

pativakṣassthalaviśālakēḻigṛham Á
jagadujjīvanasusmita -

lalitamukhaṃ tanmamāstu vastu hṛdi Á Á 1 Á Á
nibarīsabhramarīruci -

kabarīsaṅgatamanōjñasumahārān Á
kalayāmahē’tyudārān -

muraripudārānkṛtārtiparihārān Á Á 2 Á Á
navavajrakalitadinakara -

sitakiraṇābharaṇarucirakacabhārān Á
karuṇābharasusmērān -

nuciravihārānbhajē harērdārān Á Á 3 Á Á
kuṅkumatilakitaphālaṃ

vilulitasusnigdhamugdhakuntalajālam Á
kalayē vadānyaśīlaṃ

kalaśāmbunidhērapatyamacyutalōlam Á Á 4 Á Á
niṭilavijitēndubālaṃ

bhrūvallisphuraṇavaśitayadubālam Á
lakṣmīvadānyalīlaṃ

vastu madīyē’stu hṛdi vinatapālam Á Á 5 Á Á

caṃpakasumasamanāsāṃ
saṃpannidhimāśrayē’mbudhiṃ bhāsām Á

amarīṇāṃ sarvāsāṃ
śaraṇyacaraṇāṃ sarōruhanivāsām Á Á 6 Á Á

kuvalayarucimadavighaṭana -
paṭunayanayugaṃ tavārthikalpanagam Á

svāntē karōmi muraripu -
kāntē śāntē nitāntamēkāntē Á Á 7 Á Á

kalitāśritārtibhaṅgān
vaśitamahāpuruṣavibhramavibhaṅgān Á

sañcintayāmyapāṅgān -
maṅgaḻadēvyāssadā mahōttuṅgān Á Á 8 Á Á

vadanarucihnadaviharan -
nayanamahāmīnarājaniṣṭhayutam Á

nāsāvivaravilagnaṃ
nūnaṃ dhyāyāmi mauktikaṃ dēvyāḥ Á Á 9 Á Á

mukhavijitacandrabimbaṃ
mugdhādharakāntidhūtanavabimbam Á

paṅkajanayanakuṭumbaṃ
saṅkalayē sarvasurajanālambam Á Á 10 Á Á

sakalajagadagragaṇyaṃ
sarasijanayanasya pariṇatam puṇyam Á

asmādṛśāṃ śaraṇyaṃ
vibhāvayē manasi kimapi lāvaṇyam Á Á 11 Á Á

jagadīśvaratvayōgyaṃ
jagadīśvaraviharaṇaikatamabhōgyam Á

tatkimapi mahābhāgyaṃ
mama nṛtyatu manasi kalpitārōgyam Á Á 12 Á Á

śubhadāyināmadhēyaṃ
sakalasurastōmayuvatijanagēyam Á

gōvindabhāgadhēyaṃ
gōpāyatu māṃ natāvaḻividhēyam Á Á 13 Á Á

malayānilakēḻisakhaṃ
sudhāsahādhyāyidivyatararacanam Á

vacanaṃ sudhābdhiputryā
racayatu sakalāṃ śriyaṃ mamāvikalām Á Á 14 Á Á

nijadayitavadanavidhuruci -
vilōkanāyāttamukurayugaḻamiva Á

vimalaṃ kapōlayugaḻaṃ
kamalāyāścintayāntaraṅga mama Á Á 15 Á Á

lakṣmyā vadanaśaśāṅka
śrutiyugasaṅkalitavajratāṭaṅkam Á

dhyāyāmi dhutātaṅkaṃ
muktāmaṇibhūṣitaṃ gatāśaṅkam Á Á 16 Á Á

dhṛtadivyakanakacēlāḥ
kairavabandhustanandhayaniṭālāḥ Á

divyāḥ kāścana līlā
avyāsurvikacapadmavanalōlā Á Á 17 Á Á

cañcalakaṭākṣarēkhān -
kāṃścidudañcitavibhūṣaṇamayūkhān Á

kilikiñcitaparivañcita -
balivañcakamānasānbhajāmi rasān Á Á 18 Á Á

kanakasarōruhakuṭmala -
dāyādastanabharāngabhīratarān Á

kalayāmi rūpavibhavān -
kāṃśvana līlātaraṅgitātmabhavān Á Á 19 Á Á

amṛtasakhavyāhārān
āśrayavidhukiraṇamadaharaṇahārān Á

vibhavānkāñcidaparān
viśvajagajjīvanastanakṣīrān Á Á 20 Á Á

naḻinālaṅkṛtahastāṃ
naḻinākṣasya priyāṃ suguṇaśastām Á

praṇamāmaśśataśastāṃ
śaraṇāgatarakṣaṇēṣvavisrastām Á Á 21 Á Á

maṇimayakaṅkaṇavalayaṃ
kalitasurādhīśakhēdabharavilayam Á

kāñcanakāñcikalāpān
añcitavidyullatāsadṛśarūpān Á Á 22 Á Á

śaraṇāgatabharaṇānagha -
caraṇāmaruṇādharāṃ jagajjananīm Á

karuṇābharavaruṇālaya -
pariṇāhivilōcanāṃ bhajē śaraṇam Á Á 23 Á Á

kiṃ bahubhirdēvairiha
śambaraḍambaraharasya tāmambām Á

ambujanayanasakhīṃ vidhu -
bimbamukhīṃ saṃśrayāniśam hṛdaya Á Á 24 Á Á

lalitapadaṃ kalitamudaṃ
jananipadaṃ śrēyasāṃ paṭhanviśadam Á

stavamiha tava prapannā -
nandaṃ vindatyamandamānandam Á Á 25 Á Á

stutimiti mahiśūrapurī -
cāmamahīpālakulasamṛddhikṛtē Á

tatkulagururvyatānī -
cchrīkṛṣṇabrahmatantraparakālaḥ Á Á 26 Á Á

Á Á śrī prapannānandastōtraṃ samāptam Á Á

